
De: Asesoría Xurídica
A: Centros
Data:11/03/2011

AXUDAS PARA A REALIZACIÓN DE ACTIVIDADES DE FORMACIÓN

EN LINGUAS ESTRANXEIRAS

Estimada directora, estimado director,
O DOG de hoxe publica a Orde do 8 de marzo de 2011 pola que se convocan axudas para a realización de actividades de formación en linguas estranxeiras no ano 2011, destinadas ao alumnado dos centros docentes sostidos con fondos públicos, en réxime de concorrencia competitiva.

Podes atopar a orde neste enlace:  Axudas actividades de formación en linguas estranxeiras
Esta información será facilitada aos centros directamente  en formato electrónico dende a Consellería de Educación.  A orde establece que os centros educativos arbitrarán as medidas necesarias para que o contido desta orde sexa coñecido por todos os sectores da comunidade educativa, e entregaralle unha copia ao Consello Escolar, ao Claustro de Profesores, ás ANPAs e de ser o caso ás asociacións de alumnado.

Obxecto das Axudas

O obxecto das axudas é a realización de actividades de formación lingüística durante o ano 2011 dirixidas á mellora das competencias en linguas estranxeiras do alumnado de distintos niveis dos centros docentes sostidos con fondos públicos en Galicia.
Podes atopar as actividades (estadías en residencias ou estadías  no estranxeiro)  no cadro que se inclúe como Anexo VI da orde.
Beneficiarios

Poderán solicitar a participación nas actividades o alumnado de 6º curso de Educación Primaria, Educación Secundaria Obrigatoria, Bacharelato e Ciclos Formativos de Grao Superior que teñan un módulo de lingua estranxeira no seu currículo
Os requisitos do alumnado están regulados no artigo 3º

Prazo para realizar a solicitude

O prazo de presentación de solicitudes será dun mes, polo que remata o día 11 de abril de 2011.

A documentación requirida está determinada no arigo 6º.  
Período de realización

Comprenderá dende a última semana do mes de xuño ata finais do mes de agosto, con excepción das actividades de integración.

As datas concretas de realización das actividades daranse a coñecer coa publicación das listaxes definitivas do alumnado seleccionado.
Actividades  obxecto de subvención

A xestión e organización das actividades levarase a cabo por medio da empresa contratada ao efecto pola Consellería.   O custo da actividade será sufragado en parte pola familia e en parte pola administración educativa. As contías figuran no Anexo VI, no que tamén se recolle a duración da axuda, o réxime de aloxamento e o país no que se desenvolverá a mesma.
Como podes comprobar, as aportacións familiares contempladas nesta convocatoria teñen importes diferenciados segundo o grupo ao que se asigne a solicitude. Existen catro grupos, con achegas nalgún dos mesmos sensiblemente superiores ás aportacións medias establecidas en pasadas convocatorias.  Para a catalogación en cada un dos catro grupos dos beneficiares seguirase ó criterio seleccionado no Anexo VII.  
O custe total da actividade inclúe os gastos de viaxe dende o punto de saída fixado, os monitores e monitoras, gastos de docencia e material escolar, actividades culturais deportivas e complementarias, gastos de mantenza e aloxamento, certificado de realización da actividade e seguro de accidentes.

Recibirás máis información directamente da Consellería de Educación ou da lectura completa da orde que enlazamos.

Recibe un cordial saúdo.
Belén Costa 






Esther Balboa
Asesoría Xurídica.

